
RAPORT 

I INSPEKTORATIT TE LARTE TE DEKLARIMIT DHE KONTROLLIT TE PASURIVE

VITI 2011
Gjatë vitit 2011, Inspektorati i Lartë i Deklarimit dhe Kontrollit të Pasurive (ILDKP) ka dhënë një kontribut të rëndësishëm në ndërgjegjësimin, parandalimin dhe ndëshkimin e korrupsionit në administratën publike.

Institucioni ka vepruar në përmbushje të detyrimeve ligjore të përcaktuara në:

· Ligjin Nr.9049, datë 10.04.2003 “Për deklarimin dhe kontrollin e pasurive, të detyrimeve financiare të të zgjedhurve dhe të disa nëpunësve publikë”, 
· Ligjin Nr.9367, datë 07.04.2005 “Për parandalimin e konfliktit të interesave në ushtrimin e funksioneve publike”, 

· rekomandimet e Kuvendit të Republikës së Shqipërisë, të paraqitura në Rezolutën ”Për vlerësimin e punës së Inspektoratit të Lartë të Deklarimit dhe Kontrollit të Pasurive për vitin 2010”.
· si dhe duke iu përmbajtur në mënyrë rigoroze rekomandimeve të Progres Raportit të vitit 2011, me fokus në forcimin e bashkëpunimit ndërinstitucional; në kryerjen e inspektimeve të thelluara dhe kontrolleve të plota të deklaratave të nëpunësve publikë; si dhe në thellimin e shkëmbimit të informacionit me institucione të tjera.
Këto rekomandime janë përshtatur në objektiva afatmesëm 2011-2013 të Inspektoratit të Lartë, të cilat janë:

· Forcimi dhe përmirësimi i kapaciteteve të ILDKP

· Rritja e bashkëpunimit me institucionet e tjera 

· Ndërgjegjësimi i shoqërisë civile dhe qytetarëve mbi çështjet e korrupsionit

Raporti është ndërtuar në dy seksione kryesore, ku zbërthehen rezultatet në përmbushjen e objektivave afatmesëm të Inspektoratit të Lartë, si edhe sfidat për periudhën në vijim.

SEKSIONI I

REALIZIMI I OBJEKTIVAVE-2011

Në këtë seksion janë paraqitur të dhënat e detajuara mbi aktivitetin institucional gjatë vitit 2011 në drejtim të masave të marra për forcimin e metodave të hetimit administrativ dhe rolin ndërgjegjësues e ndëshkues të institucionit. 

· OBJEKTIVI I PARE- Forcimi dhe përmirësimi i kapaciteteve të ILDKP

Roli ndërgjegjësues dhe parandalues

Në funksion të parandalimit të konfliktit të interesave, por dhe të përmbushjes së detyrimeve ligjore, Inspektorati i Lartë ka qenë mjaft aktiv në dhënien e mendimeve, ofrimin e zgjidhjeve si dhe trajtimin e rasteve të ndryshme. Ajo që vlen të theksohet është që këto raste ofruar për interpretim, trajtim apo zgjidhje, një total prej 210 raste, janë si rezultat i një bashkëpunimi të frytshëm që ILDKP ka me institucionet publike, Autoritetet Përgjegjese, me nëpunësit publikë, me median dhe me shoqërinë civile, si dhe përmes informacioneve të marra nga burime të ligjshme. Më konkretisht:

· 55 raste të dyshuara në konflikt interesi janë të përcjella për interpretim ligjor dhe zgjidhje nga zyrtarët, institucionet, Autoritetet  Përgjegjëse të institucioneve etj. 
· 35 raste të dyshuara për konflikt interesi të paraqitura nga institucione të ndryshme të administratës publike, të trajtuara dhe interpretuara në bashkëpunim me Inspektoratin e Lartë.

· 40 raste të trajtuara me Autoritetet Përgjegjëse të institucioneve qendrore e atyre të varësisë gjatë kontrolleve periodike të ushtruar nga ILDKP.

· 52 raste të trajtuara me Autoritetet Përgjegjëse të institucioneve të qeverisjes vendore (bashki, komuna dhe këshillat përkatës) gjatë takimeve trajnuese të zhvilluara me to, në kuadër të parandalimit në kohë të rasteve të konfliktit të interesave, si dhe gjatë takimeve trajnuese të zhvilluara në këtë periudhë pas zgjedhjeve vendore 2011.

· 28 raste për të cilat ILDKP ka ushtruar hetim administrativ për çështje të dyshuara konflikti interesi, të inicuara mbi bazën e indicieve të marra nga ankesa të publikut, institucioneve të tjera ligjzbatuese dhe autoritete përgjegjëse.  

Në kuadër të rolit parandalues dhe ndërgjegjësimit të zyrtarëve dhe Autoriteteve Përgjegjëse, ILDKP ka marrë këto masa:

·  Gjatë periudhës Janar – Mars ILDKP ushtroi kontrolle pranë Autoriteteve Përgjegjëse në rreth 90 institucione publike qendrore, me qëllim përmirësimin e funksionit dhe rolit të Autoriteteve Përgjegjëse në ushtrimin e funksionit të tyre. 
·  Pas zgjedhjeve lokale në maj 2011, Inspektorati i Lartë ndërmori një fushatë ndërgjegjësuese për trajnimin e zyrtarëve të administratës së qeverisjes vendore dhe të zgjedhurve të Këshillit Bashkiak ku u trajnuan rreth 235 zyrtarë të qeverisjes vendore ne rrethe të ndryshme. Këto trajnime, të realizuara në bashkëpunim me Organizatën për Sigurinë dhe Bashkëpunimin Evropian kanë rritur pozitivisht rolin e institucionit në zbutjen e rasteve me konflikt interesi.
· Ngritja e 49 autoriteteve të reja përgjegjëse për parandalimin e konfliktit të interesave, struktura këto të ngritura pranë institucioneve të cilat për nga veprimtaria që ato ushtrojnë, kanë një numër të konsiderueshëm zyrtarësh në varësi të tyre, gjë që bën të vështirë menaxhimin e deklarimit të interesave private dhe parandalimin në kohë dhe në mënyrën e duhur të konfliktit të interesave. Gjithashtu, janë ngritur strukturat e autoriteteve përgjegjëse në të gjitha njësitë e qeverisjes vendore në nivel qarku, bashkie dhe komune. Në këtë mënyrë, Inspektorati i Lartë do të zgjerojë shumë ndikimin e tij në vendimmarrjen e institucioneve publike sa i përket parandalimit dhe shmangies së konfliktit të interesave.

· ILDKP me qëllim ndërgjegjësimin e zyrtarëve për çështjet e konfliktit të interesave, ka publikuar 2 guida, Guidë për parandalimin e konfliktit të interesave në qeverisjen vendore, si dhe Guidë për parandalimin e konfliktit të interesave në administratën tatimore. Këto dy instrumente, të hartuar me ndihmesën e OSBE, kanë shërbyer si një udhërrëfyes i rëndësishëm për zbatimin korrekt të ligjit.
Administrimi i deklaratave

Sektori i Protokoll-Arkivës gjatë vitit 2011 ka vijuar punën në proceset e pranimit, rregjistrimit dhe administrimit të deklaratave të interesave private të subjektëve deklarues. Nga të dhënat e rregjistruara në Rregjistrin Themeltar numri i përgjithshëm i subjekteve, (subjektë në funksion, ish-subjektë deklarues, dhe personat e lidhur), deri më datë 30.12.2011, të cilët kanë deklaruar interesat private pranë Inspektoratit të Lartë është 10.426 subjekte deklarues, nga të cilët:

·  4550 janë subjekte në funksion dhe 
·  5876  janë ish-subjekte.

Vetëm gjatë vitit 2011, Inspektorati i Lartë ka administruar, duke kaluar më pas në procesin e skanimit si dhe në fazat e tjera të kontrolleve, një total prej 5333 deklarata të interesave private, të ndara sipas tipeve: 

· Deklarata Periodike/Vjetore (për vitin deklarues 2010) – 4525 deklarata
· Deklarata Para Fillimit të Detyrës (2011)   - 427 deklarata
· Deklarata Pas largimit nga Detyra (2011) – 378 deklarata

Procesi i kontrollit paraprak

Inspektorati i Lartë i Deklarimit dhe Kontrollit të Pasurive ka administruar gjatë vitit 2011 rreth 5330 deklarata të interesave private, të cilat kanë kaluar më tej në proceset kontrolluese të përcaktuara sipas ligjit.

Në Inspektoratin e Lartë është krijuar një strukturë e posaçme që ofron konsulencë për zyrtarët mbi mënyrën e plotësimit të deklaratës së interesave private, si edhe për parandalimin dhe shmangien e konfliktit të interesave në ushtrimin e funksioneve publike. Falë kësaj strukture është bërë e mundur që nga viti në vit të përmirësohet ndjeshëm cilësia e informacionit që mbërrin në institucion nga ana e zyrtarëve, si edhe të minimizohet numri i deklaratave që dorëzohen me probleme teknike. 

Angazhimi i Inspektoratit të Lartë në këtë drejtim gjatë vitit 2011 ka ndikuar ndjeshëm në uljen me rreth 50% të deklaratave të dorëzuara me problem formale krahasuar me një vit më parë. Ky rezultat është pasuar me të dhëna pozitive për proceset vijuese të kontrollit që ushtron institucioni, si edhe në rritjen e performancës së përgjithshme. 

Kontrolli Aritmetiko-logjik dhe kontrolli i plotë

Kontrolli aritmetiko-logjik është pikënisja kryesore e evidentimit të problemeve me pasurinë dhe konfliktin e interesave tek subjektet deklarues. Bazuar në përcaktimet ligjore, Inspektorati i Lartë ka kryer kontrollin aritmetiko-logjik për të gjitha deklaratat e dorëzuara gjatë vitit 2011, në një total prej rreth 4800 formularë. 

Nga ky numër i përgjithshëm, 116 subjekte kanë kaluar në kontroll të plotë për shkak të mospërputhjes mes aseteve të krijuara dhe burimit financiar të tyre. 

Gjithashtu, në fazën e kontrollit të plotë, e cila përbën është pjesa më e rëndësishme të veprimtarisë së Inspektoratit të Lartë të Deklarimit dhe Kontrollit të Pasurive në kuadrin e hetimit administrative të deklarimit të interesave private, gjatë vitit 2011 kanë kaluar edhe:
o
Për shkak të funksionit 

Në zbatim të nenit 17, pika 2 të ligjit nr.9367, datë 07.04.2009 “Për parandalimin e konfliktit te interesave në ushtrimin e funksioneve publike” kontrolli i plotë është kryer për  108 subjektë deklarues:
o
Përzgjedhja nga shorti (neni 17/3)
Në zbatim të nenit 17, pika 3, kanë kaluar për kontroll të plotë 188 subjektë deklarues të interesave private, në vijim të procedurës së hedhjes së shortit për kontrollin e plotë të deklaratave të interesave private, të të gjitha kategorive të zyrtarëve, për një numër prej të paktën 4 % të numrit të përgjithshëm të deklaratave. Përzgjedhja e deklaratave me short u bë në prani të qytetarëve të thjeshtë, përfaqësuesve të medias, të shoqërisë civile, grupe interesi.
o
Nga burime të ligjshme, si media, publiku etj (neni 17/5)
Mbi bazën e informacioneve dhe të dhënave të siguruara nga burime të ligjshme, media, shoqëria civile dhe publiku, të cilat ngrinin dyshime të arsyeshme për vërtetësinë dhe saktësinë e të dhënave që përmbahen në deklarimin e zytarit, është kryer kontrolli i plotë për 10 subjektë deklarues.
Pra, në total, kanë kaluar në kontroll të plotë 422 zyrtarë.
o
Hetimi administrativ

Gjatë vitit 2011, Inspektorati i Lartë ka kryer procedurën e hetimit administrativ në 28 raste, gjatë të cilës janë kryer investigime të thelluara në regjistra publikë, si kqyrje në vend, verifikime në terren, si edhe janë përfshirë ekspertë të liçensuar të fushave të ndryshme.
Rezultatet e kontrollit

Krahas rolit parandalues, Inspektorati i Lartë ka ushtruar dhe kompetencat e tij ndëshkuese, nëpërmjet aplikimit të masave administrative “gjobë” dhe paraqitjes së kallëzimeve penale në organin e prokurorisë për zyrtarë publikë të niveleve dhe funksioneve të ndryshme, të cilët janë konstatuar në shkelje të ligjit.

Gjatë vitit 2011, Inspektorati i Lartë ka marrë masat ndëshkimore si më poshtë:
· Masa administrative për shkelje të afateve në deklarim

Pas verifikime përkatëse për rastet e mosrespektimit të afateve ligjore në dorëzimin e deklaratës së interesave private nga zyrtarë të ndryshëm, rezultoi se 86 subjekte deklarues nuk kanë respektuar detyrimin ligjor për dorëzimin e deklaratës së interesave private brenda afateve të përcaktuara në ligj. 
· Masa administrative për shkelje të rregullave të deklarimit

Në zbatim të nenit 44/1, pika ë) të ligjit nr.9367 “Për parandalimin e konfliktit të interesave........” , për shkak të parregullsive të konstatuara në deklaratën e interesave private, ILDKP ka vendosur masën administrative “gjobë” ndaj 23 subjektëve deklarues.  

Për vitin raportues Inspektorati i Lartë, përmes sektorit juridik, është angazhuar në ndjekjen e procedurave ligjore për ekzekutimin dhe shlyerjen e gjobave të marra ndaj subjektëve të konstatuar në shkelje të ligjit, të cilët nuk i kanë shlyer vullnetarisht shumat përkatëse. Sektori juridik ka përgatitur materialet përkatëse për lëshimin e urdhërave të ekzekutimit në gjykatë, si dhe ka ndjekur seancat gjyqësore për këtë qëllim. 
· Masa administrative për konflikt interesi

Në zbatim të nenit 44, pika d) dhe dh) të ligjit nr.9367, dt. 7.4.2005, është aplikuar masë administrative gjobë për 8 zyrtarë të gjendur në kushtet e konfliktit të interesave, si dhe për shkelje të ligjit mbi parandalimin e konfliktit të interesave. Subjektet e gjobitur kanë reaguar menjëherë pas aplikimit të masës administrative, duke bërë zgjidhjen e konfliktit të interesit në mënyrën e duhur, duke u paraqitur pranë zyrave të ILDKP apo duke kërkuar asistencë dhe udhëzime për zgjidhje të menjëhershmë të situatës së konfliktit të interesit sipas parashikimeve ligjore.

Nëse do i referohemi një performance statistikore, do të kemi:

- Nga hetimi administrativ i kryer nga ILDKP, është konstatuar situata e konfliktit të interesit të një pedagogeje në Fakultetin e Inxhinierisë së Ndërtimit e cila, gjatë periudhës së sezonit të provimeve, zhvillonte seanca konsultimesh në ambientet e fakultetit dhe kundrejt pagesës, me studentet që në vijim do t’i vlerësonte në provimin përfundimtar. Për ushtrimin e kësaj veprimtarie, nuk është bërë pagesë për shfrytëzimin e ambienteve të Fakultetit të Inxhinierisë së Ndërtimit si dhe nuk është bërë pagesë  në organet tatimore në asnjë rast. 

   Në përfundim të hetimit administrativ, Inspektorati i Lartë, në zbatim të nenit 44 të ligjit nr.9367, datë 7.4.2005 ka marrë masën administrative gjobë ndaj saj, si dhe ka njoftuar Rektorin e Universitetit Politeknik të Tiranës dhe Dekanin e Fakultetit të Inxhinierisë së Ndërtimit, në cilësinë e eprorit.
- Në hetimin administrativ të kryer nga ILDKP, është konstatuar se në kundërshtim me kërkesat e nenit 21 pika 1 e ligjit nr.9367, datë 7.4.2005 ka aplikuar dhe ka përfituar prej fondit të mbështetjes financiare për ndërtim të 6 ha vreshtë në Leskovik shumën 3.000.000 lekë, bashkëshortja e një zyrtari të lartë.

   Në përfundim të hetimit administrativ, Inspektorati i Lartë, në zbatim të nenit 44/1/ç të ligjit nr.9367, datë 7.4.2005 ka marrë masën administrative gjobë ndaj aplikueses, me cilësinë e personit të lidhur me zyrtarin.

- Një nëpunës i Ministrisë së Mjedisit është dënuar me gjobë në shumën 300.000 lekë, për shkak se kishte vepruar në kushtet e konfliktit të interesave, duke marrë pjesë në procesin e vendimmarrjes për leshimin e lejes mjedisore për ndërtimin e një guroreje, ku kishte interes të drejtpërdrejtë babai i tij. Nga hetimi administrativ i ILDKP, rezultoi se leja mjedisore ishte dhënë gjithashtu në kundështim flagrant me ligjin, duke qënë se zona për shfrytëzim ishte brenda një parku kombëtar. Në bashkëpunim me Ministrinë e Mjedisit u realizua anullimi i lejes mjedisore.
-  Një zyrtar, me detyrë Sekretar i Përgjithshëm është gjobitur në shumën 200.000 lekë për shkak të konstatimit të konfliktit të interesave në ushtrimin e funksionit publik, duke qënë se njeherazi me detyrën publike ka ushtruar veprimtari private si ekspert vlerësues.  

- Anëtari i Këshillit të Komunës Perondi, është gjobitur në shumën 100.000 lekë, për shkak se ka marrë pjesë dhe ka përfituar nga fondet publike, për blerje karburanti të realizuar në këtë komunë. Ky hetim u krye në bashkëpunim dhe me Agjencinë e Prokurimit Publik.

· ILDKP ka vendosur masën administrative “gjobë” për 3 zyrtarë, të cilët, pas kryerjes së verifikimeve dhe mbledhjes së dokumentacionit përkatës, rezultuan që nuk e kanë shmangur konfliktin e interesave brenda afatit të përcaktuar dhe sipas parashikimeve ligjore. Këta zyrtarë, ndaj të cilëve u mor masa administrative, janë punonjës të administratës tatimore dhe drejtues të pushtetit vendor.

Disa prej këtyre rasteve të konfliktit të interesit janë të një natyre specifike, të cilat përfshijnë fushën e arsimit dhe subvencioneve, që paraqesin një interes të vecantë për publikun. Shqyrtimi i këtyre rasteve ka shërbyer si precedent për vendosjen e standarteve të rëndësishme për parandalimin e konfliktit të interesave. Në bashkëpunim me institucionet përkatëse, Inspektorati i Lartë ka kërkuar modifikimin e akteve nënligjore dhe rregulloreve të brendshme të institucioneve, me qëllim parashikimin e situatave në konflikt interesi dhe shmangien e tyre. Është për t’u vlerësuar pozitivisht se rekomandimet e dhëna nga Inspektorati i Lartë tashmë janë vlerësuar maksimalisht nga Ministria e Arsimit dhe të Shkencës dhe Ministria e Bujqësisë, Ushqimit dhe Mbrojtjes së Konsumatorit, të cilat janë marrë masa konkrete, përkatësisht për:

·  ndalimin e kurseve private të stafit pedagogjik me studentët e tyre dhe jashtë orarit zyrtar 

· ndalimin e subvencionimit me fonde publike të zyrtarëve që ushtrojnë aktivitet bujqësor, duke e parashikuar shprehimisht në Udhëzimin për mbështetjen e prodhimit bujqësor. 

Nga ana tjetër, Ministria e Arsimit dhe Shkencës, në bashkëpunim dhe asistencë të ILDKP ka hartuar dhe miratuar Deklaratën e parandalimit të konfliktit të interesave, për të gjithë punonjësit e MASH-it, institucioneve të varësisë dhe drejtorive arsimore rajonale, me qëllim parandalimin e konflikitit të interesave në ushtrimin e funksioneve publike.

· Kallëzime Penale

Në zbatim të nenit 281 të Kodit të Procedurës Penale, Inspektorati i Lartë ka kërkuar nga organi i Prokurorisë nisjen e procedimit penal ndaj 16 subjekteve deklarues të niveleve të ndryshme për veprën penale “Refuzimi per deklarim, mosdeklarimi, fshehja ose deklarimi i rreme i pasurive te personave te zgjedhur dhe nepunesve publike”, të parashikuar nga neni 257/a i K.Penal.


5 zyrtarë  të kallëzuar për kundërvajtje penale të parashikuar në paragrafin e parë të nenit 257/a. 


11 zyrtarë të kallëzuar për veprën penale të parashikuar në paragrafin e dytë të nenit 257/a të K.Penal

Sipas një informacioni statistikor, nga prokuroritë e rretheve gjyqësore, për vitin 2011 janë rregjistruar 16 (gjashtëmbëdhjetë) procedime penale, janë përfunduar 12 (dymbëdhjetë) procedime penale dhe janë në fazën e hetimeve paraprake 4 (katër) procedime penale. Nga 12 (dymbëdhjetë) procedimet penale të përfunduara, për 9 (nëntë) procedime penale është vendosur dërgimi i të pandehurve për gjykim dhe për 3 (tre) procedime penale është vendosur pushimi i hetimeve.

Ecuria e çeshtejve dhe procedurat e ndjekura nga ILDKP pas paraqitjes së kallzimive penale.

· Nga 5 (pesë) rastet e kallzuara për deklarim të rremë apo fshehje pasurie, parashikuar nga neni 257/a/2 i Kodit Penal,

· Në 4 (katër) kallzime të dërguara nga ILDKP, organi i prokurorisë ka vendosur pushimin e procedimit penal. Kunder vendimeve të pushimit, ILDKP ka paraqitur ankim pranë Prokurorisë së Përgjithshme dhe në gjykatë.

· Në 2 (dy) nga këto procedime, Prokuroria e Përgjithshme ka vendosur lenien në fuqi të vendimit të pushimit. Në përfundim të shqyrtimit gjyqësor të ankimit të ILDKP, Gjykata e Rrethit Gjyqësor ka vendosur pranimin e ankimit të ILDKP, shfuqizimin e vendimeve të pushimit dhe kthimin e cështjes për hetime të metejshme.

· Në 2 (dy) procedimet e tjera, Prokuroria e Përgjithshme, mbi bazën e ankimit të ILDKP, Prokuroria Përgjithshme ka vendosur shfuqizimin e vendimeve të pushimit, duke lënë detyra konkrete për t’u kryer nga organi i prokurorisë.

· 1 (një) procedim, është në fazën e hetimeve paraprake.
· Nga 11 (njëmbëdhjetë) rastet e kallzuara për refuzim për deklarim, parashikuar nga neni 257/a/1 i Kodit Penal:
· Për 8 (tetë) procedime janë përfunduar hetimet paraprake dhe janë dërguar për gjykim në gjykatat e rretheve gjyqësore sipas juridiksionit përkatës.
· Vetëm 2 (dy) procedime janë në fazën e hetimeve paraprake

· Për 1 (një) rast është vendosur pushimi i  procedimit penal dhe është në proces ankimimi nga ILDKP.

· Administrimi i rasteve të konfliktit të interesave nga administrata publike.

Gjatë vitit 2011, siç është raportuar edhe një vit më parë në Kuvendin e Shqipërisë, konstatohet një numër i vogël rastesh shqyrtimi dhe shmangie të konfliktit të interesave nga institucionet publike. Në ligjin nr. 9367, dt. 7.4.2005 “Për parandalimin e konfliktit të interesave në ushtrimin e funksioneve publike”, neni 41, pika 2, përcaktohet se: Autoriteti ose strukturat përgjegjëse për zbatimin e këtij ligji në institucionet publike janë:a) eprorët e zyrtarëve, sipas hierarkisë, brenda një institucioni publik;b) drejtoritë, njësitë e burimeve njerëzore apo njësi të ngarkuara a të ngritura posaçërisht, sipas nevojës dhe mundësive të çdo institucioni publik; c) institucionet eprore. Pra, janë vetë zyrtarët dhe institucionet që duhet të shqyrtojnë raste të dyshuara të konfliktit të interesave dhe të japin zgjidhjet ligjore. 
Inspektorati i Lartë i Deklarimit dhe Kontrollit të Pasurive, në cilësinë e Autoritetit Qendror Përgjegjës për zbatimin e këtij ligji, ngarkohet me përgjegjësinë të shqyrtojë rastet e dyshuara si konflikt interesi, me kërkesë të institucionit publik a epror, ose kur e gjykon të nevojshme edhe me nismën e tij, kur i referohen informacione nga burime të ligjshme, si njoftime mediatike, publiku, palë të interesuara në proces etj.

Referuar këtyre detyrimeve, Inspektorati i Lartë është angazhuar edhe gjatë vitit 2011 që, krahas rolit kontrollues, të zhvillojë një aktivitet të madh ndërgjegjësues për forcimin e aktivitetit ligjor të institucioneve publike në drejtim të parandalimit dhe shmangies së konfliktit të interesave.

Statistikat, të hartuara nga të dhënat e raporteve vjetore të dorëzuara pranë Inspektoratit të Lartë, dëshmojnë për një nivel të ulët angazhimi të institucioneve publike përsa i përket luftës në goditjen e konfliktit të interesave.

Për vitin 2011, vlen të përmenden disa institucione që kanë kryer veprime konkrete, në disa raste në bashkëpunim me Inspektoratin e Lartë, për evidentimin dhe shmangien e konfliktit të interesave. Më konkretisht:

· Komisioni i Shërbimit Civil ka shqyrtuar 5 raste të dyshuara në konflikt interesi në vendimmarrje, nga të cilat 4 janë shmangur dhe një rast është vlerësuar në përputhje me kërkesat ligjore

· Ministria e Bujqësisë ka evidentuar një rast konflikt interesi dhe ka marrë masën e largimit nga detyra për zyrtarin e gjendur në shkelje të ligjit

· Ministria e Mbrojtjes ka shmangur një rast konflikt interesi në një procedurë prokurimi, e cila është bërë prezente nga vetë zyrtari

· Ministria e Mjedisit, në bashkëpunim me Inspektoratin e Lartë, ka evidentuar një rast konflikti interesi. Për këtë rast, ILDKP ka marrë masën administrative sipas përcaktimeve ligjore.

· Komisioni i Prokurimit Publik ka shmangur 2 raste të konfliktit të interesave, ku vetë zyrtarët e gjendur në këto kushte kanë kërkuar mënjanimin e tyre nga procedurat përkatëse.

· Bashkia Krujë, në bashkëpunim me ILDKP, kanë shqyrtuar dhe zgjidhur një rast konflikti interesi në dukje.

· Zyra Qendrore e Regjistrimit të Pasurive të Paluajtshme ka referuar në Inspektoratin e Lartë një rast të dyshuar në kushtet e konfliktit të interesave të një zyrtari në organikë të saj.  
Ndërsa disa institucione të tjera janë kufizuar vetëm në referimin e situatave të mundshme të konfliktit të interesave pranë ILDKP, pavarësisht se çështja, sipas ligjit, duhej shqyrtuar prej tyre. Gjithashtu, disa raste të dyshuara janë evidentuar nga takimet periodike trajnuese që zhvillon Inspektorati i Lartë me zyrtarë të niveleve të ndryshme të pushtetit qendror dhe lokal. Një angazhim më konkret i institucioneve publike do të ndikonte në rritjen e mëtejshme në parandalimin dhe shmangien në kohë të konfliktit të interesave.  

Numri i vogël i rasteve konkrete është rezultat i ulët dhe rrjedhojë e profilit të ulët administrativ që kanë në përgjithësi personat që ushtrojnë funksionet e Autoritetit Përgjegjës. Nga referimet pranë Inspektoratit të Lartë dhe në takimet trajnuese të zhvilluara lidhur me zbatimin e ligjit “Për parandalimin e konfliktit të interesave…”, zyrtarët që janë emëruar autoritete përgjegjëse, në përgjithësi konsiderojnë si shkak të performancës së ulët vështirësitë në marrjen e informacionit nga strukturat eprore apo nga zyrtarët e niveleve, kryesisht të larta. 

Inspektorati i Lartë, për të rritur efiçensën e autoriteteve përgjegjëse, krahas ndihmesës në çdo rast dhe propozimeve për ndryshime ligjore të paraqitura në Kuvendin e Shqipërisë me qëllim forcimin e rolit të tyre, ka nisur punën për hartimin e një Manuali për Autoritetet Përgjegjëse, i cili është parashikuar të publikohet brenda vitit 2012. Në këtë projekt, të mbështetur nga OSBE, do të përfshihen ekspertë të ILDKP, specialistë të fushës administrative nga jeta akademike, si edhe zyrtarë-autoritete përgjegjëse në disa prej institucioneve qendrore. Ky mekanizëm do të shërbejë për standartizimin e praktikës së autoriteteve përgjegjëse dhe për përcaktimin e qartë të detyrimeve të institucioneve publike, autoriteteve përgjegjëse dhe zyrtarët të administratës shtetërore për njohjen dhe zbatimin korrekt të detyrimeve ligjore. 

· OBJEKTIVI I DYTE- Rritja e bashkëpunimit me institucionet e tjera 

Vendosja e ndërveprimit institucional, përveçse detyrim ligjor, është dhe prioritet i politikave dhe strategjisë institucionale të Inspektoratit të Lartë për vetë natyrën e punës dhe kompetencave investiguese që ushtron ILDKP. 

Inspektorati i Lartë ka vepruar në zbatim të plotë të rekomandimeve të Kuvendit të Republikës së Shqipërisë, të paraqitura në Rezolutën ”Për vlerësimin e punës së Inspektoratit të Lartë të Deklarimit dhe Kontrollit të Pasurive për vitin 2010”, në të cilën ndër rekomandimet e tjera, veçojmë:

· ILDKP të jetë me proaktive dhe të iniciojë takime dhe analiza me drejtues dhe prokurorë të njësive të përbashkëta hetimore, me qëllim evidentimin e problemeve dhe ofrimin e zgjidhjeve, në funksion të rritjes së cilësisë së hetimeve të çështjeve konkrete, si dhe marrjes në konsideratë të veprimeve verifikuese të ILDKP nga organi i akuzës. 
· ILDKP të zgjerojë dhe të nxise më tej klimën bashkëpunuese me organizatat , institucionet financiare publike e jopublike, median , shoqerine civile komunitetin e biznesit , Aluiznin, ZRPP etj ;

· ILDKP të përmirësojë bashkëpunimin ndërinstitucional me shumë nëpërmjet shkëmbimin elektronik të të dhënave që institucionet posedojnë në funksion të kryerjes së një hetimi të plotë e të gjithanshëm;

Në përmbushje të këtyre rekomandimeve, me iniciativë të Inspektoratit të Lartë dhe në prezencë të përfaqësuesve të Misionit të PAMECA-s në ILDKP, në muajin nëntor u organizua një tryezë e rrumbullakët, me përfaqësues të Njësive të Përbashkëta Hetimore si dhe Inspektorë dhe Nd/Inspektorëve të Lartë. Gjatë këtij takimi, palët pjesëmarrëse diskutuan në aspektin praktik të kryerjes së një hetimi të plotë e të githanshëm; konstatuan probleme dhe shqetësime të përbashkëta, me qëllim përmirësimin e tyre në të ardhmen. 

· Inspektorati i Lartë ka zgjeruar bashkëpunimin me institucione publike, si ALUIZNI, DPSHTRR, dhe ZRPP Tiranë. Në funksion të këtij bashkëpunimi, si dhe me mbështetjen e Projektit Antikorrupsion (PACA) pranë Këshillit të Ministrave, janë organizuar tryeza pune me përfaqësues të këtyre institucioneve me qëllim nënshkrimin apo përditësimin e Marrëveshjeve të Bashkëpunimit. Përmes këtyre marrëveshjeve synohet të shkëmbehet informacion në kohë reale, informacion i cili do të rrisë cilësinë e punës investiguese të kryer nga Inspektorët dhe Nd/Inspektorët e Lartë. Deri në momentin e hartimit të këtij raporti është formalizuar Marrëveshja e Bashkëpunimit me ALUIZNI-n dhe janë në procesin përfundimtar përpilimi i akteve me dy institucionet e tjera. 

Nëpërmjet këtyre marrëveshjeve synohet, ndër të tjera, shkëmbimi elektronik i të dhënave, duke i dhënë akses të drejtpërdrejtë ILDKP në dhënat e tyre, ç’ka do të ndihmojë në rritjen e efikasitetit dhe shpejtësisë në kryerjen e veprimeve verifikuese dhe kontrolleve të mëtejshme. 

Deri në finalizimin e plotë të dixhitalizimit të të dhënave të pasurive të paluajtshme, ILDKP në bashkëpunim me ZQRPP do të ushtrojë kontroll të plotë fizik të dokumentacionit të pronësisë për zona të caktuara kadastrale sipas një analize risku, ku mbahen parasysh tregu, planet e zhvillimit, tendencat e tjera në sektorin e pasurive të paluajtshme etj.

Gjithashtu, janë përgatitur draft-marrëveshjet e bashkëpunimit me dy institucione kushtetuese; me Kontrollin e Lartë të Shtetit dhe me Avokatin e Popullit. Këto mekanizma pritet të ndikojnë ndjeshëm pozitivisht në evidentimin, parandalimin, shmangien dhe ndëshkimin e korrupsionit.

· ILDKP në bashkëpunim me OSBE organizoi një takim të përbashkët me anëtarët e Këshillit Bashkiak të Tiranës, të cilët nga ana e tyre e vlerësuan shumë të rëndësishëm bashkëpunimin me ILDKP për parandalimin dhe shmangien e konfliktit të interesave në vendimmarrjen e pushtetit. Takimi i përbashkët u karakterizua nga diskutime të frytshme lidhur me mundësitë e krijimit të urave të rëndësishme të bashkëpunimit të mëtejshëm në parandalimin e konfliktit të interesave.
· Në muajin prill, ILDKP ishte pjesemarrës aktiv në Konferencën e organizuar nga OSBE- Prezenca në Shqipëri “Roli i organizatave të shoqërisë civile në luftën kundër korrupsionit në nivel vendor.
· Në prag të 9 Dhjetorit, Ditës Ndërkombëtare Anti-korrupsion, Inspektorati i Lartë në bashkëpunim me OSBE, zhvilloi një takim me studentet e Fakultetit të Drejtësisë. Gjatë këtij takimi, studentët u njohën me angazhimin e Inspektoratit të Lartë në minimizimin e korrupsionit në vend. 

· Në zbatim të rekomandimeve të rezolutës së Kuvendit, gjatë vitit 2011 Inspektorati i Lartë, ka vijuar të shqyrtojë praktikat e vendeve të tjera, me qëllim aplikimin e mënyrave më efikase në kryerjen e hetimit administrativ. Në cilësinë e Institucionit lidër të Rrjetit të Ekspertëve për vendet e rajonit, si dhe me mbështetjen e Sekretariati RAI, ILDKP organizoi 2 takime pune, konkretisht në Janar dhe Prill 2011. Trajtimi teorik dhe praktik i konfliktit të interesave, sipas legjislacionit të vendeve pjesëmarrëse ishte pjesë përbërëse e këtyre takimeve. Trajtimi i rasteve të ndryshme hipotetike synonte përqasjen e metodologjisë në parandalimin dhe zgjidhjen e rasteve të ngjashme Gjatë periudhës Maj 2010 – Maj 2011, periudhë në të cilën ILDKP pati kryesinë e radhës, u organizuan tre aktivitete. Në korrik të vitit raportues, kryesia i kaloi institucionit homolog, Komisioni Shtetëror për Parandalimin e Korrupsionit, Maqedoni. Inspektorati i Lartë ishte drejtues i parë i këtij rrjeti rajonal. Brenda një periudhe të shkurtër, falë angazhimit të institucionit shqiptar, ky rrjet krijoi një fizionimi të qartë dhe u shndërrua në një organizëm efiçient për ndëshkimin e konfliktit të interesave. Në ceremoninë e dorëzimit të kryesimit të Rrjetit të Ekspertëve, Inspektorati i Lartë u vlerësua pozitivisht nga të gjithë anëtarët, përfaqësues të vendeve të Evropës Juglindore, ndër të cilët tre janë anëtarë të Bashkimit Evropian. 

· Për vitin raportues, ka vijuar bashkëpunimi me Drejtorinë e Përgjithshme të Pastrimit të Parave. Gjithashtu është thelluar ky bashkëpunimin në drejtim të përgatitjes dhe shkëmbimit të informacionit për Personat e Ekspozuar Politikisht, bazuar në ligji nr.9917, datë 19.05.2008 “Për parandalimin e pastrimit të parave  dhe financimit të terrorizmit”. Në këtë ligj është parashikuar që ILDKP, çdo gjashtë muaj paraqet në mënyrë elektronike, listën e Personave të Ekspozuar Politikisht pranë Drejtorisë së Përgjithshme të Parandalimit të Pastrimit të Parave, të cilët janë njëkohësisht subjekte deklarues në Inspektoratin e Lartë. Në bazë të rekomandimeve të organizmave ndërkombëtarë të specializuar në parandalimin e pastrimit të parave (MONEYVAL), është organizuar një takim pune me qëllim përcaktimin e saktë të termit “Persona të Ekspozuar Politikisht”, si dhe hartimin e një udhëzuesi, për këtë qëllim.

· Me iniciativë të përfaqësuesve të Misionit PAMECA, pranë ILDKP, u zhvillua një takim pune me përfaqësues të Drejtorisë së Policisë së Shtetit, me qëllim gjetjen e mënyrave të reja, më efikasë për të aksesuar sistemin TIMS. Gjatë këtij takimi janë diskutuar disa mënyra të reja aksesimi të cilat mund të gjenerojnë informacion për ILDKP. 

· Edhe për vitin 2011, ILDKP ka vijuar përditësimin e të dhënave të Qendrës Kombëtare të Regjistrimit dhe Qendrës Kombëtare të Liçensimit me informacionet më të fundit. Po ashtu, është realizuar analizimi dhe përpunimi i të dhënave dhe për institucione të tjera si Drejtoria e Policisë së Shtetit dhe për kompanitë telefonike që operojnë në vendin tonë. 

· Në maj të vitit të kaluar, pranë Inspektoratit të Lartë, u atashuan përfaqësues të Misionit PAMECA, me qëllim ofrimin e asistencën, përmes ekspertëve të fushave të ndryshme, sipas nevojave të ILDKP. Ndër pikat kryesore që ILDKP synon të përfitojë përmes Misionit PAMECA, është bashkëpunimi ndërkombëtar me qëllim hetimin dhe investigimin e pasurive të zyrtarëve jashtë territorit të Shqipërisë. Hetimi i pasurive jashtë territorit të vendit vijon të mbetet një ndër vështirësitë dhe sfidat e Inspektoratit të Lartë, kjo më së shumti për shkak të kuadrit ligjor të vendeve në të cilat kërkohet që të kryhen verifikimet përkatëse. Për këtë qëllim, në disa rastë është kërkuar dhe ndërmjetësimi i Misionit PAMECA për realizimin e investigimit në institucione jashtë territorit të Republikës së Shqipërisë.
Në vijim të plotësimit të rekomandimeve të Kuvendit të Republikës së Shqipërisë, të paraqitura në Rezolutën ”Për vlerësimin e punës së Inspektoratit të Lartë të Deklarimit dhe Kontrollit të Pasurive për vitin 2010”, ku veçojmë:
-
ILDKP të eksplorojë praktikat e vendeve të tjera për të vënë në praktikën e saj metodika të tjera efikase në legjislacionin e saj

Inspektorati i Lartë ka konsultuar legjislacionin ndërkombëtar dhe ka ndjekur praktikat e një sërë institucionesh homologe, të ngarkuara me kontrollin e deklarimit të pasurive dhe konfliktit të interesave.

Nga këto institucione, do të veçonim rastin e Zyrës së Parandalimi dhe luftës kundër korrupsionit në Letoni, si një ndër institucionet më të vlerësuara në vendet e evropës lindore për arritjet në këtë drejtim, të cilët krahas hetimit administrativ për rastet e konfliktit të interesave  apo deklarimit të pasurive, kanë një seksion të vecantë në funksion të fillimit të investigimit penal, për ato raste kur ka dyshime të arsyeshme që shkelja e kryer ka elementët e një vepre penale.

Duke marrë shkas nga praktika e mirë e disa vendeve europiane, ILDKP vlerëson se nevojitet ngritja e një sektori të posaçëm në ILDKP, me kompetencat e oficerit të policisë gjyqësore për kryerjen e hetimeve paraprake penale të rasteve të fshehjes së pasurisë, deklarimit të rremë, apo rasteve të konfliktit të interesave kur ato përbëjnë elementë e një vepre penale (përfitimi i paligjshëm i interesave, shkelja e barazisë në tendera, etj) 

Krijimi i një strukture të tillë, do të ndihmonte në rritjen e efektivitetit në ushtrimin e ndjekjes penale për rastet e fshehjes së pasurisë, deklarimit të rremë, apo  korrupsionit të  zyrtarëve publikë; koordinimin më të mirë të punës midis ILDKP dhe organit të prokurorisë; shkurtim i afateve proceduriale etj.

· OBJEKTIVI I TRETE-  Ndërgjegjësimi i shoqërisë civile dhe qytetarëve mbi çështjet e korrupsionit

Inspektorati i Lartë i ka kushtuar rëndësi të veçantë vendosjes së marrëdhënieve të drejtëpërdrejta dhe korrekte me aktorë të ndryshëm të shoqërisë shqiptare. Transparenca institucionale është konsideruar si hap i parë dhe i sigurt drejt vendosjes së ura të bashkëpunimit, jo vetëm me median dhe shoqërinë civile, por dhe me qytetarët. Në funksion të realizimit të këtij misioni, Inspektorati i Lartë ka ndërmarrë një sërë hapash konkretë:

· Organizimi për të tretin vit me rradhë të aktivitetit “ILDKP, me dyer të hapura”, që shënon një nivel të lartë transparencë të institucioneve publike shqiptare. Tashmë kthyer në traditë, pjesë e këtij aktiviteti, ka qenë dhe organizimi i shortit për përzgjedhjen rastësore të 4% të zyrtarëve që do i nënshtrohen më pas kontrollit të plotë, që vijon të organizohet përmes procesit elektronik. Në fund të hedhjes së shortit, u përzgjodhën 188 subjektë deklarues të cilët automatikisht kalojnë në Kontroll të Plotë. 

· Gjatë vitit të kaluar, Inspektorati i Lartë ka qenë mjaft aktiv në median e shkruar dhe atë vizive, përmes intervistave, njoftimeve për shtyp, ofrimit të sqarimeve dhe shpjegimeve apo dhe interpretimin e rasteve të diskutuara në median e shkruar dhe atë vizive. Prania e ILDKP në media është vlerësuar për objektivitetin, paanësinë dhe profesionalizmin e treguar.  

· Transparenca institucionale është bërë e mundur dhe përmes faqes zyrtare të ëebsite, në të cilën Inspektorati i Lartë ka bërë prezente çdo problematikë, çdo iniciativë të ndërmarrë apo dhe rezultatet e hetimeve të ndryshme të përfunduara nga stafi i tij. 

· Për vitin raportues, Inspektorati i Lartë në kuadër të përmbushjes së detyrimeve ligjore për transparencë, ka dhënë rreth 1200 fotokopje të deklaratave të interesave private, pa pagesë, medias,shoqërisë civile, etj.

Performanca institucionale

Edhe për vitin 2011, performanca institucionale e Inspektoratit të Lartë është vlerësuar përgjithësisht me nota pozitive 

· Freedom House, në raportin e tij të publikuar gjatë vitit 2011, në kapitullin që flet kundër korrupsionit, ndër të tjera shprehet: “Roli i Inspektoratit të Lartë të Deklarimit dhe Kontrollit të Pasurive u bë i dukshëm kohët e fundit, pasi ILDKP zbuloi raste konflikti interesi dhe forcoi mekanizmat për deklarimin e pasurive. ILDKP raporton se ka kërkuar nga prokuroria nisjen e hetimeve për zyrtarë të nivelit të ulët dhe nivelit të mesëm, megjithëse në një numër të limituar. Kjo paraqitje është rezultat edhe të faktit se dosjet e ILDKP dhe KLSH nuk hetohen nga prokuroria”.
· Organizata për Sigurinë dhe Bashkëpunimin Evropian (OSBE), në raportin e publikuar në shtator 2011, thekson: 

“Progres është arritur nga Inspektorati i Lartë i Deklarimit dhe Kontrollit të Pasurive, duke përfshirë një rritje të shkallës së ndjekjes të zyrtarëve të korruptuar të nivelit të ulët dhe të mesëm. Edhe futja në përdorim e sistemeve elektronike të prokurimit në administratën publike i zvogëlon kontaktet midis autoriteteve kontraktuese dhe ofertuesve, duke ulur kështu edhe mundësitë për korrupsion. E megjithatë, ndjekja e zyrtarëve të lartë shtetërore të akuzuar për korrupsion vazhdon të mbetet një problem, për zgjidhjen e të cilit nuk ndihmon as mosndjekja e këtyre rasteve nga Prokuroria.” 

-
Progres Raporti i Këshillit të Europës, publikuar me datë 12.10.2011, pasi përshkruan në mënyrë të hollësishme situatën politike, ekonomike dhe sociale në vendin tonë, shprehet në këtë mënyrë për ILDKP: “Përpjekje janë bërë në forcimin e bashkëpunimit ndërinstitucional, përmes nënshkrimit të Marrëveshjeve të Bashkëpunimit, të parashikuara me qëllim shkëmbimin e informacionit dhe bashkëpunimit në kryerjen e hetimeve. Departamenti i Kontrollit të Brendshëm dhe Hetimit Adminsitrativ dhe Inspektorati i Lartë i Deklarimit dhe Kontrollit të Pasurive kanë nënshkruar, secili institucion më vete, marrëveshje me Këshillin e Lartë të Drejtësisë, si dhe me OJF. Megjithatë zbatimi dhe efikasiteti i këtyre Marrëveshjeve mbetet për tú parë në praktikë. Vijon të mbetet problem mungesa e burimeve njerëzore dhe infrastruktura teknike e institucioneve ligjzbatuese në çështje të hetimit. Njësitë e përbashkta hetimore, pavarësisht se vijojnë të mbeten instrument për hetimin dhe procedimin e çështjeve korruptive, kanë mangësi të burimeve njerëzore dhe paisjeve teknike. ILDKP, pavarësisht rolit të rëndësishëm në luftën kundër korrupsionit, ka burime të kufizuara në kryerjen e inspektimeve të thelluara dhe kontrolleve të plota të deklaratave të nëpunësve publikë. ILDKP duhet të thellojë më tepër bashkëpunimin dhe shkëmbimin e informacionit me shërbime të tjera, si Njësia e Inteligjencës Financiare, Njësitë Doganore, si dhe Zyra e Rregjistrimit të Pasurive të Paluajtshme, në mënyrë që të kryhen hetime administrative të plota dhe efikase. Në kryerjen e një hetimi të plotë mbi afera korruptive është bërë pengesë aksesi në rregjistra publikë të tillë, si ai i DPSHTR-së, ZRPP-së, etj. Njëherazi pengesë është bërë dhe mungesa e një regjistri qëndror për llogaritë bankare.”

Performanca financiare

Inspektorati i Lartë i Deklarimit dhe Kontrollit  të Pasurive, në zbatimin  e buxhetit të shtetit të vitit 2011, është mbështetur në nevojat me të domosdoshme  institucionale, në zbatim detyrimeve që rrjedhin nga ligjet organike mbi të cilët ushtron veprimtarinë e tij. 
Inspektoratit të Lartë të Deklarimit dhe Kontrollit  të Pasurive, në mbështetje të  Udhëzimit nr.4 datë 27.01.2011, “Për buxhetin e shtetit për vitin 2011”, i është akorduar një fond buxhetor prej 90 milionë e 109 mijë lekë,  i cili përbëhet nga:

Fondi i Pagave: 55.2 milion lekë  (zëri 600)
Fondi i Sigurimeve Shoqërore: 7 milionë lekë (zëri 601)

Fondi për Shpenzime Operative: 20.49 milion lekë (zëri 602)

Fondi për Investime: 7 milionë lekë (zëri 231)

Transferime korrente: 420 mijë lekë (zëri 606)

Nga fondi i përgjithshëm buxhetor, për periudhën e raportuar, Inspektorati i Lartë, ka realizuar vlerën buxhetore në 88.2 milion lekë ose 98%, të fondit të planifikuar buxhetor si më poshtë. 

	Llog. Ek
	Peshkrimi
	Plani vjetor 2011
	Buxheti I realizuar
	% e realizimit

	600
	Fond Page
	55,068,000
	      54,455,594.00 
	99%

	601
	Kontrib. Sig. Shoq& shend
	7,000,000
	        6,483,748.00 
	93%

	602
	Shpenzime operative
	20,621,000
	      20,489,882.30 
	99.4%

	231
	Investime 
	7,000,000
	        6,356,342.00 
	91%

	606
	Transferim per financim Transporti
	420,000
	           420,000.00 
	100.0%

	 
	T o t a l I 
	90,109,000
	      88,205,566.30 
	98%


ILDKP, referuar buxhetit të vitit 2011, ka zbatuar politikat e veta ekonomike, për një menaxhim më të mirë dhe me  efektivitet të shpenzimeve buxhetore, duke planifikuar shpenzimet e kontraktuara si dhe shpenzimet e tjera, më të domosdoshme dhe imediate, në mbeshtetje të Ligjit për Menaxhimin dhe Kontrollin Financiar në republikën e Shqipërisë.
Nga këto;
1. Fondi i përgjithshëm i planifikuar i pagave dhe shpërblimeve, si dhe i sigurimeve shoqërore shëndetesore, (600-601) për këtë viti, është realizuar 99%, 
kjo në zbatim të strukturës organizative të miratuar, me Vendim të Kuvendit të Shqipërisë Nr.93, datë 07.04.2011. Gjatë vitit 2011, numri mesatar i punonjësve është realizuar 44 vetë, nga 44 punonjës të miratuar.

2. Fondi për shpenzim investime (zeri 231), nga vlera e  përgjithshme prej 7,000,000  lekë, për periudhën e raportuar, është realizuar 91% e planit vjetor . Vlera e mbetur përbën kursim të fondit buxhetor të investimeve, në saj të ndikimit të faktorëve të tille si ligji për prokurimin elektronik si dhe të faktorit subjektiv, fond ky, që i  është kthyer buxhetit të shtetit.   

3. Fondi për shpenzime në zerin Mallra dhe Shërbime (602), Edhe për këtë zë, për periudhën respektive është realizuar 99.4% e fondit të planifikuar vjetor, duke respektuar dispozitat ligjore ne fuqi .
Për vitin 2011, në realizimin e shpenzimeve buxhetore, Inspektorati i Larte, është mbështetur në një shperndarje sa më racionale të kërkesave, në harmonizimin e nevojave te ILDKP-se me burimet financiare ne dispozicion, në funksion të përmirësimit tërësor të infrastrukturës institucionale, në funksion  rritjes së cilësisë së kontrollit të interesave private, ku janë përcaktuar qartë politikat institucionale, qëllimet dhe objektivat të cilat lidhen me zbatimin e politikave buxhetore përmes  përdorimit ekonomik dhe eficent të burimeve financiare, me qëllim që të realizohet Misioni i ILDKP-se, në përputhje me politikat prioritare të institucionit dhe të strategjisë kombëtare për zhvillim dhe integrim.

I .  Realizimi i shpenzimeve  ne zerin operative.(602)

Realizimi i grupit të shpenzimeve operative per  vitin 2011, është realizuar gjithsej në vlerën 20,482,889 lekë, ose 99.4% të fondit të planifikuar vjetor në drejtim të ;

1. Forcimi i kapaciteteve investiguese.

2. Përmirësimi i kushteve të punës.

3. Forcimi i kapaciteteve në burimet njerëzore (trajnime, pjesëmarrje të bashkëpunimit dhe shkëmbimit të eksperiencave më të mira bashkëkohore.

4. Zhvillimi dhe gjenerimi i mëtejshëm i infrastrukturës teknologji informacion.

5. Trajnimet me autoritetet përgjegjëse dhe zyrtarët që mbartin detyrim për deklarim

6. Publikimet, transparenca dhe marëdhëniet me publikun.

Gjatë vitit 2011, ILDKP, referuar politikave të veta ekonomike për një menaxhim më të mirë dhe me efektivitet të shpenzimeve buxhetore, duke planifikuar shpenzimet e kontraktuara si dhe shpenzimet e tjera, më të domosdoshme dhe imediate është mbështetur në një shpërndarje sa më racionale të kërkesave, të cilat lidhen me :

- Në Verifikimin dhe hetimin administrativ të interesave private, të zyrtareve që mbartin detyrim për deklarim, brenda  dhe jashtë vendit, si një nga momentet më të rendesishëm të ligjit për deklarimit të pasurive, duke mbështetur aktivitetin e ILDKP-së, në të gjitha strategjitë e veta.

-   Në ekspertimin në vend të pasurive të palujtshme, kudo që ndodhen, në të gjithe territorin e Shqiperise, si një moment i dyte i rëndësishem, në funksion të Misionit të tij, në rritjen e përgjegjesise për përmbushjen e detyrimeve ligjore të parashikuara.
-   Në realizimin e shpenzimeve, të detyrueshme  ndaj shtetit, si detyrime taksa e tatime, energji elektrike, uje, shërbime postare e telefonike falas për publikun, në funksion të një veprimtarie  normale institucionale të cilat për periudhën e raportuar janë realizuar 100% të fondit të planifikuar vjetor.
-  Rritjen dhe kualifikimin profesional  të Autoriteteve Përgjegjëse dhe zyrtarëve të institucioneve të ndryshme, nëpërmjet organizimit të trajnimeve dhe seminareve.

-   Pjesmarrjen në realizim të akteve të bashkëpunimit Rajonal në luftën antikorrupsion, me zyrat homologe të vendeve fqinj.

-  Rritjen e bashkëveprimit me institucionet e tjera, për sa i përket ndjekjes së denoncimeve të bëra, me qëllim kryesor parandalimin e korrupsionit dhe krimit.

        II. Realizimi i Fondit për shpenzim investime (zeri 231), për periudhën e raportuar, është realizuar 91% e planit vjetor. Gjithsej fondi i planifikuar i investimeve për vitin 2011 është 7 milion lekë dhe për  vitin 2011 është realizuar vlera 6,356,342 lekë ose 91% e fondit vjetor te planifikuar vjetor.

Diferenca e fondit të pa realizuar, përbën kursimet në buxhetin e shtetit, si rrjedhojë e zbatimit me rigorozitet i procedurave të prokurimeve.

Inspektorati i Lartë, në këtë drejtim, në zbatim të dispozitave ligjore financiare në fuqi dhe të planifikimit në Regjistrin e Parashikimeve të Prokurimeve Publike të vitit 2011, për këtë periudhë, ka realizuar fondet e planifikuara në mbështetje të kontratave të lidhura ndërmjet palëve, për fondet e investimeve të vëna në dispozicion si;

- Fondi i investimeve me objekt “Pajisje kompjuterike dhe informatikee” i miratuar nga Ministria e Financave ne vleren 2,220,000 leke, per periudhen e raportuar, është prokuruar me proceduren kërkesë për propozim, në masën 99%, e fondit të planifikuar vjetor.  

Fondi i investimeve me objekt “Sistem sigurie Antizjarr”, miratuar ne vlerën 300,000 lekë dhe prokuruar me procedurën me blerje te vogla, dhe është likujduar në vlerën 298,560 lekë . 

- Fondi i investimeve me objekt “Blerje Orendi Zyre”, miratuar në vlerën 800,000 lekë është prokuruar me procedurën me procedurën kërkesë me propozim në vlerën 687,000 lekë ose 86% te fondit të planifikuar. Likujdimi është kryer në mbështetje të kushteve të kontratës të lidhur ndërmjet palëve . 

-  Fondi i investimeve me objekt “Blerje dhe instalim i pajisjeve të sistemit ngrohje-ftohje” në vlerën 3,000,000 lekë, është prokuruar me procedurën e negocimit pa shpallje paraprake në vlerën 2,480,000 lekë ose 82.6% të fondit limit të akorduar nga Ministria e Financave.

- Fondi i investimeve me objekt “Blerje pajisje të tjera zyre” i miratuar nga Ministria e Financave ne vlerën 200 mije lekë. Ky fond për periudhën e raportuar është prokuruar me procedurën blerje me vlera të vogla  dhe likujduar në vleren 200,000 lekë ose 100% të planit vjetor.

- Fondi i investimeve me objekt “Rikonstruksion godine”, i miratuar nga Ministria e Financave ne vlerën 480,000 leke. Në zbatim të Regjistrit të Parashikimeve të Prokurimeve Publike, ky fond për periudhën e raportuar është realizuar në vlerën 471,094 lekë ose 98%  të fondit të planifikuar vjetor.

Realizimi i te ardhurave nga veprimtaria e ILDKP-së. 

Për vitin 2011, institucioni yne i ka përmiresiuar mekanizmat në kontrollin e deklarimit të pasurive dhe në parandalimin e konfliktit të interesave, të cilat kane dhënë impakte pozitive në aktivitetin institucional. Te ardhurat nga veprimtaria e ILDKP-se, kryesisht nga; 

· Gjobat e vendosura në rastet e shkeljes së detyrimeve ligjore nga zyrtare subjekt të ligjit të deklarimit dhe kontrolikt të pasurive si dhe nga Auroritetet Përgjegjëse të institucioneve të ndryshme, Nga këto janë arkëtuar, nga  44 subjekte, vlera 1,155,000 lekë, Ky përbën një tregues mbi intesitetin gjithnjë në rritje të punës së institucionit tonë, në kuader të kontrollit të deklarimit të pasurive si edhe e parandalimit të konfliktit të interesave.

· Te tjera , në vlerën 225,516.4 lekë

Gjithsej shuma e të ardhurave të lartëpermëndura arrin ne vleren 1,380,516 leke, të cilat në mbështetje të dispozitave në fuqi janë derdhur 100% në buxhet të shtetit.

SEKSIONI II

OBJEKTIVAT E PRITSHËM

Në këtë seksion janë paraqitur objektivat institucionale për një hetim më të konsoliduar, si edhe për ndjekjen dhe dënimin e çështjeteve të korrupsionit në të gjitha nivelet.

Përmirësimi i kapaciteteve operacionale të ILDKP, pavarësisht nga nismat dhe masat institucionale, do të realizohej maksimalisht me miratimin e projekt propozimeve tona për amendimet e dy ligjeve bazë, të cilat janë përcjellë që në vitin 2009 pranë Këshillit të Ministrave.
Ndër drejtimet kryesore të punës për vitin 2012 do të theksonim:
· Intensifikimi i procedurave në drejtim të një hetimi eficent, duke aplikuar kryerjen e verifikimeve në terren të pasurive dhe interesave private të zyrtarëve për të gjitha rastet e dyshuar, ku për pasuritë e fituara nuk kanë burim të mjaftueshëm për krijimin e tyre.

· Forcimi i bashkëpunimit me zyrat homologe për kryerjen e verifikimeve të pasurive dhe interesave private jashtë vendit. 
· Përfshirja e eksperteve të pavarur vlerësues në procedurat e hetimit administrativ. 
· Në kuadër të parandalimit të konfliktit të interesave në prokurimet publike, ILDKP synon të ndërmarrë hapa konkrete:
· ILDKP do të hartojë periodikisht listën e zyrtarëve dhe personave të lidhur me ta (bashkëshorti/ja, fëmijët madhorë, prindërit e zyrtarit dhe të bashkëshortes), që sipas nenit 21 të ligjit nr.9367, dt.7.4.2005, iu ndalohet në mënyrë absolute që të përfitojnë nga kontratat më palë një institucion publik (prokurime publike, ankande, koncensione, subvencione nga shteti, etj) dhe ia paraqet APP per verifikim.
· Realizimi i kësaj mase konkrete, synon të parandalojë në kohë konfliktin e interesave në prokurimet publike. Sipas nenit 40 të ligjit nr.9367, dt.7.4.2005, “Aktet dhe kontratat administrative të nxjerra në kushtet e konfliktit faktik ose në dukje të interesit, janë të pavlefshme”. 
APP aktualisht mund të identifikojë këto raste  vetëm kur ka ankesë nga operatorët e tjerë ekonomikë. 

Duke përdorur listën e ILDKP, APP npm të dhënave të QKR, lehtësisht identifikon ato kompani (operatorë ekonomikë) që për shkak të interesave private të zyrtarëve (përfshirë dhe personave të lidhur me ta) në këto kompani, të cilat nuk mund të konkurojnë për prokurime publike. Verifikimi paraprak nga ana e APP, i kësaj kategorie të përjashtuar me ligj nga përfitimi i fondeve publike, përpara lidhjes së kontratës midis operatorit ekonomik dhe autoritetit kontraktor, parandalon në kohë konfliktin e interesat dhe pasojat e rënda ekonomike në rast anullimi për shkak pavlefshmërie. 
· Në kuadër të parandalimit të konfliktit të interesave në rradhët e administratës publike do të vijojë puna me organizimin e seminareve trajnuese, me zyrtarë dhe autoritete përgjegjëse për parandalimin e konfliktit të interesave.

· ILDKP synon që për vitin 2012 të realizojë ngritjen e Autoriteteve Përgjegjse në të gjitha Këshillat e Bashkive dhe Komunave, me qëllim parandalimin në kohë të situatave të konfliktit të interesave në vendimmarrjet publike të këtyre organeve kolegjiale.  
· Rritja e bashkëpunimit të ILDKP me institucionet e tjera dhe agjencitë e zbatimit të ligjit në funksion në efektivitetit në verifikimet e deklarimit të pasurive dhe konfliktit të interesave
· Forcimi i bashkëpunimit të ILDKP me Kontrollin e Lartë të Shtetit (KLSH) duke nënshkruar një marrëveshje bashkëpunimi, me qëllim rritjen e efektivitetit të verifikimit të rasteve të abuzimit me fondet publike, konfliktit të interesave dhe goditjes së akteve korruptive  në rradhët e administratës publike
· Ndërgjegjësimi i shoqërisë civile dhe qytetareve mbi çështjet e denoncimit të rasteve të deklarimit të pasurive apo konfliktit të interesave
· Organizimi i takimeve dhe tryezave rrumbullake me median dhe shoqërinë civilë.
· Leksione periodike me studentë të universiteteve publike dhe private të drejtësisë dhe ekonomise (fakultetet që kanë një numr potencial të zyrtarëve të ardhshëm të administratës) mbi ceshtje të deklarimit të pasurise, konfliktit të interesave dhe korrupsionit në rradhët e administratës publike.
· Spote publicitare në televizione dhe media të shkruar, ku prezantohet vazhdimisht numri free i ILDKP 0800 9999 për rastet e denoncimit dhe format e ndryshme të mundësive të komunikimit të publikut me ILDKP.

Deklarimi on line

Gjate punes se tij Inspektorati i Larte, çmon shumë të nevojshëm dhe me prioritet të lartë përmirësimin e sistemit aktual per plotesimin, pranimin, administrimin dhe kontrollin e formulareve te deklarimit me qellim rritjen e eficences dhe cilesise se punes. 

Sistemi ekzistues elektronik, ka permiresuar ndjeshem ruajtjen e te dhenave, vendosjen e standardeve, perpunimin dhe aksesin ne kohe reale te informacionit si dhe sigurine dhe mbrojtjen e te dhenave nga demtimi apo aksesi i pa autorizuar. Megjithe permiresimet qe ky sistem i ka sjell punes se institucionit tone, ILDKP veren se ka akoma vend per permiresime te metejshme. 

Zhvillimi dhe implementimi i nje “Sistemi Elektronik per Deklarimin e Interesave Private” do t’i sillte institucionit tone avantazhe, jo vetëm në drejtim të cilësisë dhe rritjes së efektivitetit në punën kontrolluese, ulejs se kostove financiare, burimeve njerëzore, por edhe lehtësira për subjektet deklarues. 

Ju faleminderit!

